
Interpellasjon frå Osterøy Arbeiderparti - Osterøy kommune skal bli eit demensvenleg 
samfunn  
 
Rådmannen sitt framlegg til vedtak: 

Rådmannen gjer ikkje framlegg i saka. 

 

 

Heradsstyret - 017/19 
 

HS - behandling: 
Interpellasjonen  vart lagt fram til møtet. 
----------------------------------------------------------- 
Rita Tveiten, AP, gjorde slikt framlegg: «Osterøy kommune ønskjer å bli eit demensvenleg samfunn 
og inngår samarbeid med Nasjonalforeningen for folkehelsen ved å underteikna forpliktande avtale 
og setja ned ei arbeidsgruppe for administrering og gjennomføring av kurs.» 
 
AVRØYSTING 
Ta saka opp til handsaming  -  samrøystes vedteke 
RIta Tveiten sitt framlegg  - samrøystes vedteke 
 
 
 

HS - vedtak: 
«Osterøy kommune ønskjer å bli eit demensvenleg samfunn og inngår samarbeid med 
Nasjonalforeningen for folkehelsen ved å underteikna forpliktande avtale og setja ned ei 
arbeidsgruppe for administrering og gjennomføring av kurs.» 
 
 

Saksopplysningar: 
Saksopplysningar:  
 
Bakgrunn 

Rita Tveiten, AP  og Johannes Bysheim, AP, reiste på vegner av kommunestyregruppa følgjande 
interpellasjon til heradsstyret: 

 



 

 

Osterøy kommune skal bli eit demensvenleg samfunn og inngå avtale med Nasjonalforeningen for 
folkehelsen sitt kursopplegg og kampanje for demensvenleg samfunn.  
 
Demensvenleg samfunn handlar om at lokalsamfunnet skal ha kunnskap og forståing for kva demens 
er, og korleis vi best mogleg møter personar med demens.  
 
Fleire og fleire opplever at personar rundt dei får demens,- også i tidleg alder.  
Korleis oppdagar vi det, og kva for «enkle» grep kan vi som lokalsamfunn gjera for å auka 
livskvaliteten og dagleglivet til innbyggjarane?  
Kva kan vi som medmenneske og kommune gjera for å hjelpa dei som blir ramma av denne 
sjukdommen? Vi må først ha meir kunnskap og forståing for kva som skjer, slik at vi kan bidra til at 
naboane våre, vener, kundar og nærmaste får leva eit godt liv med denne sjukdommen. Dette kan 
igjen føra til at folk kan få bu lenger heime og leva gode og trygge liv i kjende omgjevnader. Vi må bli 
eit meir demensvenleg samfunn!  
 
Ved at Osterøy kommune forpliktar seg til eit samarbeid med Nasjonalforeningen for folkehelsen sitt 
kursopplegg, er vi overtydde om at ein med små midlar, kan henta ut store gevinstar. Kursmateriellet 
frå Nasjonalforeningen er gratis for kommunen og midlane stammar frå TV aksjonen i 2013.  
Mange kommunar i Noreg er med på dette opplegget, men førebels kun Askøy, Fjell og Os i 
Hordaland. Vi i Arbeiderpartiet vil at Osterøy skal bli den neste kommunen ut.  
 
Mål med kampanjen:  
Målet med Nasjonalforeningen for folkehelsen sin landsomfattande kampanje for eit meir 
demensvenleg samfunn, er at menneske med demens skal møta forståing, respekt og støtte frå dei 
gruppene i befolkninga som dei treng hjelp frå.  
Det vil gjera det mogleg for dei å utføra vanlege kvardagsaktivitetar, som til dømes:  
Å handla, bruka offentleg transport og kommunisera med offentlege myndigheiter.  
Å delta i foreiningsliv, vera i fysisk aktivitet, bruka kulturaktivitetar som til dømes bibliotek, kino og 
konsertar.  
Nasjonalforeningen for folkehelsen ønskjer at personell i offentleg og privat servicenæring, som til 
dømes bibliotekarar, butikktilsette, kiosktilsette, servitørar, buss og taxisjåførar, og tilsette på 
kommunens servicetorg, skal få opplæring i korleis dei på best mogleg vis kan møta menneske med 
demens.  
Her er to filmsnuttar for å synleggjera kva det går ut på:  
 

https://vimeo.com/306824326  
 

https://vimeo.com/105973849  
 
 
 
Fakta om demens henta frå Nasjonalforeningen for folkehelsen:  
Demens skyldes sykdom i hjernen. De vanligste symptomene er dårligere hukommelse, problemer 
med språket og vanskeligheter med daglige gjøremål.  
Det er også vanlig å få vanskeligheter med å orientere seg eller utføre hverdagslige aktiviteter. 
Mange opplever endringer i humør og væremåte. Demens skyldes sykdom, og er ikke en naturlig 
side ved å bli eldre.  
 
I dag har over 77 000 mennesker i Norge demens, og trolig vil antallet dobles fram mot 2040. Mange 
tror demens kun rammer eldre, men også yngre personer kan få sykdommen. Av alle som lever med 
demens i dag, antar vi at rundt 4 000 er under 65 år. Over 350 000 er nær pårørende til en med 
demens.  

https://vimeo.com/306824326
https://vimeo.com/105973849


 

 

 
Målet med interpellasjonen i kommunestyret 27.Mars er at Ordførar signerer forpliktande avtale 
med Nasjonalforeningen for folkehelsen om at Osterøy kommune skal bli eit demensvenleg samfunn. 
Avtalen skal underteiknast av Ordføraren og generalsekretær i Nasjonalforeningen for folkehelsen. 
 
Det må etablerast ei arbeidsgruppe som skal tilretteleggja og gjennomføra kursopplegget til 
Nasjonalforeningen. Gruppa kan bestå av kommunen sin demenskoordinator, personar frå 
næringslivet/sentrumsforening, eldrerådet, lokal demensforening og andre frivillige organisasjonar.  
 
Vi i Arbeiderpartiet meiner at dette vil være eit svært godt og tryggleiksskapande tiltak for dei som 
lever med demenssjukdom og deira pårørande. Samstundes vil det bidra til auka kunnskap og 
nedbryting av tabu for innbyggjarane våre.  
Vi håpar difor at kommunestyret kan einast tverrpolitisk i denne saka.  
 

Framlegg til vedtak:  

 

«Osterøy kommune ønskjer å bli eit demensvenleg samfunn og inngår samarbeid med 
Nasjonalforeningen for folkehelsen ved å underteikna forpliktande avtale og setja ned ei 
arbeidsgruppe for administrering og gjennomføring av kurs.» 

 

 

Ordføraren gav slikt svar: 

 

Nasjonalforeninga for folkehelse sitt engasjement for å spreie meir kunnskap om demens er eit 
positivt tiltak som  kommunen sjølvsagt støttar. Osterøy gjer allereie mykje for dei som er råka av 
demens og deira pårørande, men det er likevel mange fleire som treng  kunnskap om denne lidinga. 
Alle tiltak som er med på å auke kunnskapen om dette er bra.  

 

Helse og omsorg  har alt eit godt samarbeid med Nasjonalforeningen for folkehelse innan 
demensarbeidet; med pårørandeskule, frivillige, følgjeordning m.m. 

 

Vi vil gjerne koble på vår demenssjukepleiar i Haldorvika, men denne stillinga er samstundes bunde 
opp til tenesta der. Vi har ikkje sett av midlar til frikjøp av demenssjukepleiar, men vi vil gjerne 
vurdere om vi kan samarbeide utover det vi gjer per i dag. 

 

Ut over dette kan det vere aktuelt å sjå dette tiltaket opp mot folkehelsearbeidet og satsing opp mot 



 

 

frivillig sektor.  

 

 

 
 
 


